
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒԼԻՍԻ  26-Ի N 938-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
 ԿԱՏԱՐԵԼՈՒ ՄԱՍԻՆ
Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի 1-ին մասին և 34-րդ հոդվածի 1-ին մասին համապատասխան Հայաստանի Հանրապետության կառավարությունը որոշում է.
1. Հայաստանի Հանրապետության կառավարության` 2012 թվականի հուլիսի 26-ի Սննդամթերքի անվտանգության ոլորտի լիազոր մարմնի նյութական խրախուսման և համակարգի զարգացման ֆոնդի արտաբյուջետային հաշիվ բացելու թույլտվություն տալու և դրա միջոցների օգտագործման կարգը սահմանելու մասին N 938-Ն որոշման (այսուհետ՝ Որոշում) մեջ կատարել հետևյալ փոփոխությունները՝
1) Որոշման վերնագրում, 2-րդ կետում և որոշմամբ հաստատված հավելվածում «Սննդամթերքի անվտանգության ոլորտի լիազոր» բառերը փոխարինել «Հայաստանի Հանրապետության սննդամթերքի անվտանգության տեսչական» բառերով.
2) Որոշման 1-ին կետում «գյուղատնտեսության նախարարության սննդամթերքի անվտանգության պետական ծառայությանն» բառերը փոխարինել «վարչապետի աշխատակազմն».
3) Որոշմամբ հաստատված հավելվածի 1-ին կետում «Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության (այսուհետ՝ ծառայություն)» բառերը փոխարինել «Հայաստանի Հանրապետության կառավարությանը ենթակա սննդամթերքի անվտանգության տեսչական մարմնի (այսուհետ՝ Տեսչական մարմին)» բառերով.
4) Որոշմամբ հաստատված հավելվածի 2-րդ կետում և հավելվածի ողջ տեքստում «ծառայության» բառը փոխարինել «Տեսչական մարմնի» բառերով, 
5) Որոշմամբ հաստատված հավելվածի 3-րդ կետը շարադրել հետևյալ խմբագրությամբ. 

«3. Սույն կարգի իմաստով Տեսչական մարմնի աշխատողներ են համարվում վարչական, հայեցողական, պետական ծառայության պաշտոններ զբաղեցնող անձինք, քաղաքացիական աշխատանք կատարող և տեխնիկական սպասարկում իրականացնող անձինք:» .
6) Որոշմամբ հաստատված հավելվածի 4-րդ կետի «50» թվերը փոխարինել  համապատասխանաբար «70» և «30» թվերով.
7) Որոշմամբ հաստատված հավելվածի 5-րդ կետը շարադրել հետևյալ խմբագրությամբ. 

«5. Տեսչական մարմնի աշխատողների նյութական խրախուսման համար միջոցներից Տեսչական մարմնի աշխատակիցները պարգևատրվում են որակյալ աշխատանքի համար՝ պարգևատրման ցուցիչների հիման վրա: Տեսչական մարմնի ղեկավարի անհատական իրավական ակտով սահմանվում են Տեսչական մարմնի աշխատողների պարգևատրման ցուցիչները: Յուրաքանչյուր ամսվա համար այդ միջոցները հաշվարկվում և վճարվում են մինչև համապատասխան ամսվան հաջորդող ամսվա 15-ը` բացառությամբ սույն կարգի 10-րդ կետով նախատեսված դեպքի:».
8) Որոշմամբ հաստատված հավելվածի 9-րդ կետը «սույն կարգի 6-րդ կետով» բառերը փոխարինել «նյութական խրախուսման համար»  բառերով.
9) Որոշմամբ հաստատված հավելվածի 6-8-րդ և 15-րդ կետերն ուժը կորցրած ճանաչել:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

